
Резиме на главни поенти
Балканските борци се подготвени за борба

во Украина, каде е ризикот од организиран

криминал.

Руската инвазија на Украина, којашто трае речиси

година дена, предизвика незаконска трговија во овие

две држави која пак индиректно влијание ширум

светот, вклучително и во Југоисточна Европа.

Одредени набљудувачи, вклучувајќи ја Глобалната

иницијатива против транснационален организиран

криминал (ГИ-ТОК), будно ја следат ситуацијата.

Меѓутоа, истовремено далеку помалку внимание се

обрнува на илјадниците мажи од Југоисточна Европа

кои се подготвени за борба или на руската или на

украинската страна. Во ова издание ќе го разгледаме

овој феномен и ќе ги истражиме врските со

организираниот криминал, како и предизвиците кои

произлегуваат од справувањето со враќањето на

овие борци назад во регионот.

Лажните или незаконски стекнатите

балкански документи овозможуваат лесно

патување на криминалците ширум светот.

Полицијата што ги истражува групите на

организиран криминал во или од Западен Балкан

постојано посочува кон една заедничка нишка што

ги поврзува сите фактори а тоа е – леснотијата со

којашто патуваат многу криминалци, користејќи

лажни пасоши или незаконски стекнати документи

за имиграција од земји во регионот. Главно, постојат

два начини на кои криминалците се стекнуваат со

такви документи. Тие или физички изменуваат

валиден пасош којшто е украден или купен на

црниот пазар така што ќе ја сменат фотографијата

или биографските податоци или, пак, нелегално

купуваат валиден пасош на нивно име или со

псевдоним така што ќе подмитат корумпиран

службеник. Во публикацијата анализираме зошто и

како постои овој проблем во регионот и што може

да се направи за да се сузбијат состојбите.



Балканските борци се подготвени за
борба во Украина, каде е ризикот од
организиран криминал.
Војната во Украина замени одредени пазари на

криминал (како што е трговијата со хероин) и

создаде сосема нови можности за организиран

криминал, на пример оние поврзани со трговијата со

оружје, синтетички дроги и луѓе. Всушност, еден

неодамнешен состанок на Европската

мултидисциплинарна платформа против закани

(EMPACT), свикан од ЕВРОПОЛ, предупреди дека

војната во Украина би можела да влијае врз 10

пазари на криминал и „високо ризични криминални

мрежи“.1 Колку и да звучи сериозно ова

предупредување, не ја напоменува потенцијалната

закана кон безбедноста и политичката стабилност

во шесте земји на Западен Балкан (ЗБ6) наметната

од борците кои се враќаат од војната во Украина. Се

чини дека оние кои ги прават политиките во ЕУ или

владите на државите од ЗБ6 не се справуваат

соодветно со заканата,2 без разлика дали се активни

националните антитерористички стратегии и

процените за закани од организиран криминал.3

Неодамнешните истражувања покажуваат дека

организираните криминални групи, вклучувајќи ги и

тие од ЗБ6, имаат софистициран модус операнди и

методи за регрутација. На пример, овие криминални

групи од ЗБ6 ги имаат проширено своите мрежи сè

до Латинска Америка, Јужна Африка и Средниот

Исток.4 Во минатото, млади мажи со борбено

искуство од војните во поранешна Југославија

честопати стануваа пиони во криминалните

организации и во ЗБ6 и во странство. Тие беа

претприемачи на пазарот на насилство и ги најмуваа

како насилници, телохранители, снајперисти,

платени убијци и експерти за врски, како и за шверц

на оружје и поставување експлозиви. Денес,

криминалните групи од ЗБ6 кои оперираат во

регионот и во странство се во потрага по поединци

со воени вештини, вклучувајќи ги и оние поврзани со

познавање на употреба на оружје и експлозиви,

комуникациски врски и контраразузнавање или

способност за шверц на пари и дроги или

неутрализирање на непријателите со помош на

софистицирани методи на убиство.5 Некои од

најмоќните криминални организации во регионот и

на други големи криминални пазари како што е на

пример оној во Латинска Америка се управувани или

раководени од поединци кои посетиле воена обука.6

Организираните криминални групи во последно

време се во потрага по овој профил на луѓе;7 а сето

значи дека борците повратници би можеле да бидат

целна група. Иако не постојат цврсти докази што

укажуваат на директна поврзаност помеѓу

странските борци повратници и организираните

криминални групи во ЗБ6, сепак, овој ризик треба

сериозно да се разбере, особено поради историјата

на регионот кој е извор, но и дестинација за

странски борци.

Во минатото, ЗБ6 беше и дестинација и регион на

извор на странски борци. Се смета дека бројот на

странски борци што беа ангажирани на сите страни

на конфликтите за време на војните во поранешна

Југославија не надминал повеќе од 5 % од вкупниот

број на борците.8 Меѓутоа, за време на војната во

Босна и Херцеговина, етничките српски борци беа

поддржани од странски борци наречени

„контрактники“ или борци платеници кои главно

доаѓаа од земји со слична православна верска

припадност, како што се Русија, Грција, Романија,

Украина и Полска.9 Околу 700 руски странски

борци се бореа само во војната во Босна и

Херцеговина, според Владата на Република

Српска.10 Бошњаците истовремено беа

поддржувани од стотици странски борци

(процените се движат меѓу 400 и 1200 луѓе), главно

од Блискиот Исток.11 За време на војната во

Косово, пак, во 1998/99 година, стотици странски

борци се приклучија на Ослободителната војска на

Косово, главно од Албанија, Северна Македонија,

Шведска, Белгија, Обединетото Кралство,

Германија и САД.12 Дури и за време на конфликтот

во тогашна поранешна Југословенска Република

Македонија во 2001 година, на боиштата

пристигнаа борци од Косово за да ја поддржат

етничката албанска страна, а македонските

безбедносни сили добиваа воздухопловна

поддршка од Украина до јули 2001 година.13

Илјадници мажи од Југоисточна Европа се подготвени за борба или на руската или на украинската страна во војната во

Украина.

Фотографија: Горан Узуновиќ/EyeEM

Од друга страна, регионот на ЗБ6 истовремено е и

место од каде се „извезуваат“ странски борци. На

пример, се проценува дека околу 1000 млади мажи

и жени од ЗБ6 се приклучиле на Исламската Држава

во конфликтите во Сирија и Ирак помеѓу 2012 и

2016 година.14 Постоеше загриженост дека

повратниците ќе се радикализираат.15

Исто така, постојат индикации дека српските

граѓани кои застанаа на страната на проруските

сили во Крим во 2014 година произлегоа од

српските паравоени сили.16 Значи, опасноста од

странските борци не потекнува само од тоа дека

тие можеби ќе се вратат со радикализирани

идеолошки или политички гледишта, туку и од тоа

дека поранешни криминалци можеби ќе се вратат

на живот полн со криминал со зголемено борбено

искуство, нови мрежи и како резултат на тоа,

пристап до нелегални трговии.17

Балкански борци во Украина

Се проценува дека околу 1500 странски борци

ширум светот се приклучиле на борбата за време на

првата инвазија на Украина во 2014 година (до јуни

2016 година).18 Во втората инвазија на Украина во

февруари 2022 година, имало околу 36000, според

бројките од јули 2022 година.19 Ако се спореди со

проценетите 40000 странски борци кои се

приклучиле на Исламската Држава за време на

нејзиното четиригодишно присуство во Сирија и

Ирак (2014–2018 година), бројот на странски борци

кои се приклучиле на вториот конфликт (2022

година) во Украина само во првите месеци на војната

е прилично висок. Веќе во првите години (2022

година) од кризата во и околу Украина, се смета дека

околу 300 лица од ЗБ6 учествувале во борбата.

Некои од нив се приклучуваат на проруските

сепаратисти, а други, пак, на украинските

волонтерски баталјони.20 Еден од главните извори

на борци кои се бореа заедно со проруските

сепаратисти е токму Србија, со приближно 100

лица.21 Наводно, некои од нив истовремено

делувале и во периодот кога беше извршена

анексијата на Крим во 2014 година.22

Сè уште не се знае колку странски борци од ЗБ6

биле ангажирани во војната во Украина од февруари

2022 година. Според медиумите, многу етнички

Срби од Србија и Босна и Херцеговина волонтирале

на руската страна,23 вклучително и како дел од

групата Вагнер.24

Од друга страна, кога изби војната во февруари 2022

година, Министерот за надворешни работи на

Русија, Сергеј Лавров, изјави дека се регрутираат и

превезуваат платеници од Албанија, Косово и Босна

и Херцеговина во Донбас во Украина за да се борат

против бунтовниците кои ги поддржува Москва.25

Претставници од Албанија, Косово и Босна и

Херцеговина негираа дека има платеници од

нивните земји во Украина и укажаа дека спротивните

тврдења од Русија се „лажни обвиненија“.26

Профил и мотивација на странските борци

Во неговото детално истражување за странски

борци со екстремистичко идеолошко минато во

конфликтот во Украина од 2014 година, Кацпер

Рекавек објаснува дека западните странски борци од

двете страни доаѓаат со различно идеолошко

минато, вклучувајќи ја крајната десница, крајната

левица и црвено-кафеавите национал-комунисти.

Меѓутоа, Рекавек заклучува во своето истражување

дека тие што се бореа во 2022 година, се чини дека

се помалку радикализирани и политизирани.27

Говорејќи за минатото и мотивациите на борците од

ЗБ6 кои се приклучуваат на тековната војна во

Украина, се констатира дека некои од нив се

мотивирани од националистички, идеолошки (како

што е десничарскиот екстремизам) или религиозни

причини, а другите се платеници. Некои борци од

Хрватска тврдеа дека ја поддржувале Украина

бидејќи „била една од првите земји коишто ја

признале независноста на Хрватска“ во 1991 година

и подоцна ѝ помогнала на земјата „по земјотресите

во Загреб и Бановина“ во 2020 година.28 Од друга

страна пак проруските борци од Србија додаваат

дека се мотивирани од пансловенска солидарност,29

дополнително од благодарност за поддршката од

Русија во претходни конфликти (на пример, кризата

со Република Српска),30 натаму од одмазда кон

Западот или поради врските со крајно десничарски

организации, како што е српската група Народна

патрола.31 Иако повеќето нејзини членови се млади

кои подлегнале под влијание на пропаганда и

идеологија, одреден дел се ветерани од војните во

поранешна Југославија.32 Постои опасност дека

поединците што се дел од единици со силна

политичка и идеолошка определеност – доколку

преживеат – ќе се вратат дома и со борбено

искуство и со радикализирани гледишта.33

Обука за офицерите во Вооружените сили на Украина.

Фотографија: Министерство за одбрана на Украина

Искуствата добиени од истражувањата за мотивите

на странските борци од ЗБ6 што се приклучиле на

Исламската Држава и инвазијата на Украина од 2014

година исто така покажуваат дека одредени

странски борци со криминална историја се

приклучиле на конфликтите во странство со цел да

избегнат кривично гонење во матичната земја.34

Ефективноста на ЗБ6 при справувањето со борци

повратници

Земјите од ЗБ6 имаат одредено искуство во

справување со повратот процесот на враќање на

борците коишто се приклучиле на Исламската

Држава во конфликтите во Сирија и Ирак. Речиси

сите погодени земји во ЗБ6 спроведуваат програми

за рехабилитација и реинтеграција за лицата

повратници од подрачјата со конфликт од 2020

година па навака, најчесто цивили - малолетници и

жени, но исто така и возрасни мажи борци.35 Сето

што се спроведува е од особена важност бидејќи во

одредени случаи, како што е на пример оној во

Косово, мажите и жените повратници се

приведуваат поради обвиненија и кривични пријави

за тероризам.36 Овие програми вклучуваат

психолошко и религиозно советување за

затворениците, социјална поддршка за семејствата и

изработка на нови програми за вработување за тие

што повторно влегуваат во општеството.37

Треба да се има предвид дека сите земји на ЗБ6 ги

усвоија регулативите 2178 (2014 година) и 2396

(2017 година) на Советот за Безбедност на ОН чија

цел е да се спречи регрутирањето и превезувањето

на странските терористички борци и да се погрижат

дека земјите ќе изработат стратегии за гонење,

рехабилитација и реинтеграција за да се справат со

борците повратници.38 Меѓутоа, повеќето земји на

ЗБ6 ја немаат потпишано Меѓународната конвенција

против регрутирање, користење, финансирање и

обука на платеници, којашто стапи на сила во 2001

година.39 Ризикот оваа Конвенција да не се потпише

го поплочува патот за земјите во регионот да

дозволат користење, финансирање и обука на

платеници коишто меѓународните групи на

организиран криминал би ги најмувале за да вршат

кривични дела и да го дестабилизираат владеењето

на правото.

ЗБ6 го имаат изменето законодавството со цел да

ги прогласат сите облици на учество во вооружен

конфликт во странство за нелегални,40 а Србија е

единствената земја во регионот којашто изрично ја

нема прогласено поддршката на јавноста за

патување во конфликтни зони во странство за

нелегална. Кривичните дела за странските борци се

разликуваат од земја до земја, но Албанија и

Косово имаат најстроги казни, со казни затвор од

пет до 15 години.41

Проблемот со повратот на странските борци – на кој

му се посвети огромно внимание кога стотици луѓе

од регионот се приклучија на Исламската Држава –

вреди да се погледне одблизу. Може да се каже

дека ризикот од радикализација на мажите коишто

се борат во Украина е помал отколку за тие што се

бореа во Средниот Исток. Всушност, досега

поврзаноста помеѓу организираниот криминал и

странските борци во Украина од Балканот се чини

дека е слаба. И покрај тоа, повратот на младите

мажи од ЗБ6 коишто се борат во Украина би можел

да ги зајакне паравоените сили, да ги разгори

меѓуетничките тензии и да го зголеми изборот на

потенцијални пиони за криминалните групи, како

што беше случај после војните во поранешна

Југославија во 1990-тите. Значи, стратегиите за

процена на заканата за борбата со организираниот

криминал и тероризмот треба да ги следат и

анализираат потенцијалните ризици кои ги

поставуваат странските борци повратници.

Лажните или незаконски стекнатите
балкански документи овозможуваат
лесно патување на криминалците
ширум светот.
Полицијата што ги истражува групите на

организиран криминал во или од Западен Балкан

постојано посочува кон една заедничка нишка што

ги поврзува сите фактори а тоа е – леснотијата со

којашто патуваат многу криминалци користејќи

лажни пасоши или незаконски стекнати документи

за имиграција од земји во регионот.

Транснационалниот организиран криминал, како

што кажува неговото име, во своето делување ги

преминува и националните граници на државите.

Некои од овие нелегални активности се изведуваат

виртуелно, во сајбер просторот, со помош на

шифрирани мрежи за комуникација или

криптовалути. Меѓутоа, за да извршат злосторства

каква што е незаконската трговија, криминалците

треба физички да преминат граница и во тој

процес тие не треба да бидат забележани од

никого. Токму поради тоа, ним им се потребни

фалсификувани документи.

Според некои истражувачи кои беа консултирани за

оваа статија, зачестеноста на проблемот во Западен

Балкан ја објаснуваат со фактот дека постојат

активни групи на пазарот коишто прават

фалсификувани документи како криминална услуга.

Криминалците комбинираат вистински и лажни

информации за идентификација за да креираат т.н.

синтетички или лажни идентитети кои потоа можат

да ги користат за да патуваат незабележани или да

поминат низ процесите за верификација на

идентитетот на една финансиска институција.

Меѓутоа, откако се воведоа биометриските

документи, производството на овој тип на лажни

документи веќе не е толку често. Наместо нив,

криминалците сега се користат со вистински

документи кои ги видоизменуваат за да вршат

нелегални активности.1

Главно, постојат два начини на кои криминалците се

стекнуваат со такви документи. Тие или физички

изменуваат валиден пасош којшто е украден или

купен на црниот пазар така што ќе ја сменат

фотографијата или биографските податоци или,

пак, нелегално купуваат валиден пасош на нивно

име или со псевдоним така што ќе подмитат

корумпиран службеник. На тој начин, некој

СЛИКА 1 Споредбена ранг листа на пасоши од земјите на ЗБ6.

Извор: Индекс на пасоши, https://www.passportindex.org

криминалец што се бара по потерница во странство

може да си го смени својот идентитет и непречено

да се движи наоколу како граѓанин на земја од

Западен Балкан. Од друга страна, криминалците од

Западен Балкан можат да добијат патни исправи од

земја на ЕУ и да се движат слободно во Шенген

зоната. Исто така, не треба да не зачудува и

податокот кој вели дека криминалците од регионот

поседуваат и повеќе идентитети за да избегнат

детекција и да можат да сторат разни измами.

Потешко е да се идентификуваат таквите луѓе

поради тоа што службениците за спроведување на

законот во регионот на Западен Балкан меѓусебно

споделуваат мал број податоци. Почесто се случува

да се работи преку ИНТЕРПОЛ отколку директно да

се соработува.2

Во последно време има низа случаи кои откриваат

дека корумпирани службеници нелегално издаваат

пасоши на луѓе со цел да им помогнат да избегнат

кривично гонење во други земји. Најголемиот

проблем што беше идентификуван беше

регистриран во Северна Македонија, во случајот

што ѝ е познат на јавноста како „Двојник“. Во април

2021 година, опозициската партија на Северна

Македонија, ВМРО-ДПМНЕ, тврдеше дека најмалку

215 пасоши биле издадени од страна на

Министерството за внатрешни работи на странски

криминалци и високо ризични индивидуи,

вклучително и на низа на главни шефови на

криминални групи.3 Случајот со водачот на

турската мафија, Седат Пекер, кој претходно бил

осуден за кривични дела во подземјето, а добил

пасош од Северна Македонија со лажен идентитет,

го разоткри скандалот.4 Фотографиите што беа

објавени на социјалните мрежи покажуваат еден

полицаец кој не е на должност, поставен како

телохранител на Пекер, додека тој шета по

скопските улици.5

Јован Вукотиќ е уште еден високо ризичен

криминалец којшто беше идентификуван во овој

скандал.6 Вукотиќ наводно бил водач на

црногорскиот клан Шкаљари, една од двете

најголеми групи за шверц на дрога во Западен

Балкан, а се бараше во Грција поради сомнеж за

шверц на дрога и други тешки кривични дела. Тој

беше уапсен во Турција во 2018 година и пратен во

Србија, каде отслужи казна затвор од 15 месеци

затоа што имаше лажен пасош пред да биде

екстрадиран во Црна Гора во февруари 2020 година.

Вукотиќ е баран од властите во Црна Гора за обид за

убиство, но обвинителството ја прекина судската

постапка против него во јули 2020 година. Откако

беше пуштен од затвор во јануари 2022 година,

обвинителството го обвини за затајување данок во

износ од €22800. Само неколку месеци подоцна,

Вукотиќ беше убиен во Истанбул.7 Според

информациите на турската полиција, Вукотиќ

нелегално влегол во Турција со пасош од Северна

Македонија којшто го добил во Косово на лажно име

Предраг Поповиќ.8

Во ноември 2022 година, медиумите открија дека

украинскиот бизнисмен и политичар Олександар

Онишченко го добил неговиот трет пасош од

Северна Македонија под сомнителни околности.9

Онишченко е на црната листа на САД од јануари

2021 година затоа што бил „член на руската мрежа

којашто се мешала во претседателските избори во

САД“. Исто така, Онишченко се бара и во Украина;

од кога побегна од земјата во 2016 година кога

антикорупциската комисија отвори истрага против

него за перење пари и корупција поврзана со

продажба на гас.10 Само пет месеци по добивање на

државјанство од Северна Македонија во мај 2022

година, Онишченко ја претставуваше неговата нова

земја на натпревар за препонско јавање во Сен

Тропе, Франција.11 Меѓутоа, на 3 декември 2022

година, властите на Северна Македонија го повлекоа

државјанството што му беше дадено на украинскиот

бегалец и му го одзедоа пасошот.12

Бројот на продадени пасоши на сомнителни

поединци ја растревожи и Северна Македонија и

пријателите на земјата.

Меѓутоа, Северна Македонија не е единствена земја

во Југоисточна Европа којашто има проблем со лажни

пасоши. Во 2022 година, грчката полиција, поддржана

од ЕВРОПОЛ, растури криминална мрежа што

учествуваше во производството и дисеминацијата на

лажни документи во Грција. ЕВРОПОЛ ја започна

истрагата во март 2021 година и откри дека бандата

воспоставила печатница во Атина за фалсификување

на разни патни исправи. Во јуни 2022 година, властите

уапсија осум осомничени коишто ги снабдувале

шверцерите на мигранти со патни исправи,

овозможувајќи нелегален пристап од Египет во ЕУ и

запленија 362 фалсификувани документи.13

На почетокот од ноември 2022 година, српските

полициски службеници од Одделението за

сузбивање на организиран финансиски криминал, во

соработка со членови на Службата за борба со

тероризмот и екстремизмот, уапсија тројца

криминалци од Нови Пазар поради сомнеж за

производство и продажба на фалсификувани

документи. Српските медиуми кои известуваа за

случајот тврдат дека криминалната група ги

продавала документите на црниот пазар по €500.14

Во Албанија, над 1200 лица биле уапсени од 2016

година па навака за измама со виза и пасош. Една

голема истрага што беше спроведена во 2021

година откри дека најголемата побарувачка за лажни

пасоши потекнувала од азиски граѓани кои барале

помош од криминалните групи во Албанија, како и

од лицата кои барале патни исправи за влез во

Обединетото Кралство и во САД.15 Албанците се

најчести жртви на незаконска трговија во

Обединетото Кралство, а некои од жртвите имаат

фалсификувани пасоши. Наместо да бараат азил,

некои мигранти одбираат да исчезнат и нелегално

да работат во Обединетото Кралство пред да се

вратат дома. Цената на лажен пасош или

фалсификувана патна исправа за Обединетото

Кралство варира помеѓу €5000 и €10000.16

Балканските мафијаши според бројни медиумски

наводи купуваат хрватски пасоши за полесен влез во

ЕУ.17 Хрватските пасоши овозможуваат лесен

пристап до ЕУ, особено сега кога Хрватска е дел од

Шенген зоната. Во минатото, одредени, наводно

тешки, престапници од Србија беа уапсени со лажни

хрватски пасоши, вклучително и Синиша Петриќ,

Владимир „ Влада Будала“ Милисављевиќ и

неговиот шеф, Лука „Пекар“ Бојовиќ.18 Во последно

време имаше низа на случаи за нелегално

стекнување хрватски документи,19 вклучувајќи го

добро познатиот случај со Филип Кораќ (кој наводно

има врски со клучните криминални играчи во

балканското подземје) и кој беше осуден на една

година условна казна затвор во јуни 2022 година за

фалсификување хрватски пасош.20

Хрватската канцеларија за сузбивање на корупција и

организиран криминал изврши истрага којашто

откри дека помеѓу 2017 година и ноември 2019

Цариник врши проверка на пасош на преминот Хоргош на границата помеѓу Србија-Унгарија во декември 2009 година.

ЕУ овозможи патување без визи во блокот од 27 земји за Србија, Македонија и Црна Гора од 19 декември таа година.

Фотографија: Reuters/Ѓорѓе Којадиновиќ

година, најмалку 42 хрватски лични карти и повеќе

од 40 пасоши базирани на лажни српски лични

документи биле произведени и продадени по цена

од најмалку €3500 од документ.21 Истрагата доведе

до апсење на 19 лица.22

Исто така, имаше дојава дека стотици луѓе,

вклучително и криминалци, успеале да се стекнат со

фалсификувани патни исправи и лажен босански

идентитет, што доведе до рации и апсења на

хрватските полициски службеници кои беа дел од

Државната агенција за истрага и заштита (SIPA).23 На

пример, балканските мафијаши од озлогласениот

клан Кавачи, Алмир Јаховиќ и Радоје Живковиќ, беа

уапсени во Турција поради сомнеж за убиство и се

откри дека користеле лажни пасоши издадени во

Босна и Херцеговина.24

Уште еден фактор кој влијае врз нелегалното

преземање на босански идентитет е дека за разлика

од ситуацијата во соседните земји, во Босна и

Херцеговина може да се избегне казна затвор

помала од една година така што ќе се плати парична

казна.25 Според истражувањата на Центарот за

истражувачко новинарство, судовите во Босна и

Херцеговина им дозволиле на осудените лица да

откупат вкупно 263 години затвор по цена од речиси

4,6 милиони евра во периодот помеѓу 2017 и 2019

година.26 Поради тоа, криминалците од Србија и

Хрватска користат босанско државјанство и ја

префрлаат нивната казна таму за да избегнат

лежење во затвор.27

Босна и Херцеговина исто така се користи и како

транзитна точка за лица со фалсификувани

документи коишто се обидуваат да влезат во ЕУ.

Според босанската гранична полиција, етничките

чеченски граѓани на Русија во последно време се

обидувале да влезат во Босна и Херцеговина преку

аеродромите во Сараево и Тузла благодарение на

безвизниот режим.28 Носеле фалсификувани

дозволи за престој од некои земји во ЕУ и патувале

со намера да влезат во ЕУ.

Безбедносните ризици што произлегуваат од

лажните пасоши кои ги издаваат земјите во

Југоисточна Европа заслужуваат поголемо внимание

и построги контроли. Фалсификуваните патни

исправи или сомнително стекнатите вистински

документи овозможуваат организираниот криминал

да се прави на многу полесен начин. Тие им даваат

слобода на криминалците или лицата коишто се

политички изложени да се движат незабележано.

Исто така, ваквите документи стануваат криминален

пазар самите по себе: лажните документи ги

користат групите на организиран криминал и

тргуваат со нив во голема мера. Оваа практика, исто

така, го нарушува угледот на земјите каде се

произведуваат или издаваат овие документи.

Националните власти во регионот треба да

изработат подобри стратегии за контрола на

процена и да соработуваат со партнери во регионот

(како што се ЕУ и Турција) за да ја следат

ситуацијата. Исто така, се јавува поголема потреба

да се споделуваат информации за лажни патни

исправи и псевдоними. Ова е тема што треба да

биде приоритетна за регионална соработка – на

пример, преку Центарот за спроведување на законот

во Југоисточна Европа и Регионалната иницијатива

за миграции, азил и бегалци, кои имаат побарано

поблиска соработка при спроведување на законот

или безбедноста на патните исправи.

